  ASK                                                                                                               2010
[image: image2.png]gtz

amakdashg

Camiyyati GmbH



АСК

      2005


[image: image3.jpg]


 Bu gün Azərbaycan Respublikası Sahibkarlar (İşəgötürənlər) Təşkilatları Milli Konfederasiyası sahibkarlıq subyektlərinin maraq və mənafelərinə uyğun olaraq milli səviyyədə sosial-iqtisadi siyasəti həyata keçirən müvafiq mərkəzi icra hakimiyyəti orqanı ilə əməkdaşlıq əlaqələrini genişləndirir, sahibkarların sahə və regional ictimai təşkilatlarının yaradılmasına, onların fəaliyyətinin əlaqələndirilməsinə, sosial tərəfdaşlıq və əməkdaşlıq praktikasının gücləndirilməsinə   köməklik edir.   

Azərbaycan Respublikasının Prezidenti

İlham Əliyev

                                                                                                                                                                                                                                   Azərbaycan Respublikası Sahibkarlar (İşəgötürənlər) Təşkilatları Milli Konfederasiyası ictimai təşkilat kimi ölkədə sahibkarlığın inkişafına kömək sahəsində güclü dövlət siyasətinin gerçəkləşdirilməsində, iqtisadi islahatların  hüquqi bazasının təkmilləşdirilməsində, sahibkarların  və iş adamlarının  hüquq və qanuni mənafelərinin qorunmasında, ölkədə əhalinin hüquq mədəniyyətinin formalaşdırılmasında və işgüzar fəaliyyətinin  gücləndirilməsində fəal rol oynayır.

                                                 Ümummilli lider

                                     Heydər Əliyev 
                                          

Azərbaycan Respublikası  Sahibkarlar (İşəgötürənlər) Təşkilatları Milli Konfderasiyası

Azərbaycan Sahibkarlar Konfederasiyası Rəyasət Heyətinin növbəti iclası keçirildi

30 iyun 2010-cu il tarixdə Azərbaycan Respublikası Sahibkarlar (İşəgötürənlər) Təşkilatları Milli Konfederasiyası Rəyasət Heyətinin iclası keçirilib. ASK-nın prezidenti cənab Məmməd Musayev iclası açıq elan edərək hesabat dövrü ərzində ASK-nın fəaliyyəti və sahibkarlığın inkişafı sahəsində gördüyü işlər barədə məlumat verib. Tədbirdə iştirak edən iqtisadi inkişaf nazirinin müavini cənab Niyazi Səfərov Azərbaycan iqtisadiyyatının mövcud vəziyyətindən, sahibkarlığın inkişafı istiqamətində atılan addımlardan, bu işdə Azərbaycan Sahibkarlar Konfederasiyası ilə İqtisadi İnkişaf Nazirliyinin birgə fəaliyyətindən və 21 iyun 2010-cu ildə tərəflər arasında imzalanmış anlaşma memorandumunun məqsədlərindən danışaraq sahibkarlığın inkişafında ASK-nın oynadığı rolun əhəmiyyətini qeyd edib. 
İclasda ASK-nın üzvü olan FİNRE Konsaltinq MMC-nin direktoru F.Abbasov Azərbaycan Respublikası İqtisadi İnkişaf Nazirliyinin “İstehsalçı və istehlakçılar arasında elektron ticarət portalının” (E-trade) təqdimatını edib. İqtisadi İnkişaf Nazirliyi və Almaniya Texniki Əməkdaşlıq Cəmiyyətinin (GTZ) dəstəyi ilə yaradılan elektron ticarət portalı sahibkarlığın inkişafına dövlət dəstəyinin nümunəsi kimi sahibkarlara biznes əlaqələrinin qurulmasında etibarlı köməkçi, dünya bazarına daha rahat çıxmağa imkan yaradan vasitədir. Portaldan istifadə iş adamlarına istehsal etdikləri məhsullar və göstərdiyi xidmətlər barədə məlumatların potensial alıcılara çatdırılmasına, biznes əlaqələrinin genişləndirilməsinə, bazarlara sərbəst çıxışın təmin olunmasına, alıcıların bu məhsul və xidmətlərə təlabatı barədə informasiya əldə etməsinə imkan yaradır.   
Rəyasət Heyətinin iclasında ASK-nın fəaliyyətinin 2010-cu ilin I yarımilinin yekunlarına dair hesabatı təqdim olunub. İclasda ASK-nın baş katibi və müvafiq şöbə müdirləri çıxış edərək hesabat dövrü ərzində ASK-nın beynəlxalq əlaqələrin yaxşılaşdırılması sahəsində gördüyü işlər, Almaniyanın Bildungswerk Der Wirtshaft Meklenburq-Vorpommern e.V təşkilatı ilə “Sosial dialoq sahəsində əməkdaşlıq” müqaviləsinin yerinə yetirilməsi, üzvlük haqqlarının yığılması, üzvlüyə qəbul və cari məsələlər haqqında ətraflı məlumat veriblər. 
ASK-nın cari ilin birinci yarımilində fəaliyyəti haqqında hesabatında bildirilir ki, konfederasiya fəaliyyətini Rəyasət Heyəti tərəfindən müəyyən edilmiş əsas istiqamətlərə uyğun olaraq planlaşdırılmış qaydada və ardıcıllıqla həyata keçirir. İclasda ASK-nın sahibkarlar, dövlət orqanları, yerli qurumlarla birgə fəaliyyəti və respublikada fəaliyyət göstərən bir çox dövlətlərin və Azərbaycanın xaricdəki səfirlikləri, Dünya Bankı, Beynəlxalq Maliyyə Korporasiyası, Avropa Birliyinin Komissiya və təşkilatları, Qara Dəniz İqtisadi Əməkdaşlıq Təşkilatının Biznes Şurası ilə əməkdaşlığı gücləndirməsi və Beynəlxalq İşəgötürənlər Təşkilatında, Ümumdünya QHT Assosiasiyasında, Sənayeçilərin və Sahibkarların Beynəlxalq Konqresində üzvlüyü ləyaqətlə davam etdirməsi barədə məlumat öz əksini tapıb.
İclasda üzvlüyə qəbul məsələləri müzakirə edilərək bildirilib ki, 19 fevral 2010-cu ildən 25 iyun 2010-cu il tarixədək 100 nəfərdən çox hüquqi və fiziki şəxs olan sahibkarlıq subyekti Konfederasiyanın üzvlüyünə daxil olmaq üçün ərizə ilə müraciət edərək ASK-nın prezidenti tərəfindən üzvlüyə qəbul olunub. 
Rəyasət Heyəti iclasında bunlarla yanaşı digər cari məsələlər də müzakirə olunaraq müvafiq qərarlar qəbul olunub. 
 
	ƏMƏKDAŞLIQ GÖRÜŞLƏRİ 


Rumıniyanın Azərbaycandakı səfirliyi ilə iqtisadi əməkdaşlıq məsələləri ətrafında müzakirələr aparılıb 

         ASK-nın baş katibi Məhəmmədəli Əfəndiyev və Ruminiya səfirliyinin iqtisadi məsələlər üzrə müşaviri Kristian Kapatina arasında görüş keçirilib. Görüş zamanı Rumıniya və Azərbaycan arasında dostluq ələqələrinin genişləndirilməsi, xüsusilə kiçik və orta sahibkarlıq sahəsində əməkdaşlığın yüksək səviyyəyə çatdırılması məsələləri ətrafında müzakirələr aparılıb. 

Səfirliyin iqtisadi məslələr üzrə müşaviri ixracla məşğul olan iri şirkətlərin təşviq edilməsi məqsədilə hər iki ölkənin səfirliklərinin, o cümlədən ASK-nın dəstəyinin əhəmiyyətli olduğunu bildirib.                                                  

Kristian Kapatina “Rumıniya-Azərbaycan Dostluq və Biznesin İnkişafı Qrupunun” yaradılması təklifini irəli sürüb.
 Qeyd edək ki, bu qrupun fəaliyyəti çərçivəsində Azərbaycan və Rumıniya şirkətləri arasında işgüzar əlaqələrin qurulması, mütəmadi işgüzar görüşlərin və seminarların keçirilməsi nəzərdə tutulub. 
ASK-nın prezidenti Koreya səfiri ilə görüş keçirib

Cənab Məmməd Musayev ASK-da Koreyanın Azərbaycandakı səfiri ilə görüş keçirib. İlk öncə cənab Li Yi-Hanı Azərbaycana yeni səfir təyin olunması münasibəti ilə təbrik edən cənab Musayev ona gələcək fəaliyyətində uğurlar arzulayıb.

 Görüş zamanı Musayev Konfederasiya haqqında ətraflı məlumat verərək Koreyanın Azərbaycanda fəaliyyət göstərən səfirliyi ilə mövcud əlaqələrdən danışıb və bu əlaqələrin daha da inkişaf etdirilməsinin vacibliyini qeyd edib. Cənab Li Yi-Ha öz növbəsində Koreya Respublikasının Azərbaycanda həyata keçirəcəyi layihələri barədə məlumat verərək bildirib ki, bu layihələr əsasən dövlətlərarası razılaşma əsasında yerinə yetiriləcək. Səfir daha sonra hər iki ölkənin özəl şirkətləri arasında əməkdaşlıq əlaqələrinin genişləndirilməsi və inkişaf etdirilməsi məsələsinə toxunub. ASK-nın prezidenti Azərbaycan  iqtisadiyyatının prioritet sahələri haqqında məlumat verərək, əsasən qeyri-neft sektorunun inkişafı istiqamətində əməkdaşlığın inkişaf etdirilməsini vurğulayıb. 

Cənab səfir belə görüşlərin mütəmadi olaraq keçirilməsini, daha öncə nəzərdə tutulan Azərbaycan iş adamlarının Koreyaya səfərinin bu ilin payız aylarında reallaşdırılmasını təklif edib.  Məmməd Musayev bu səfərə ciddi hazırlığın lazım olduğunu, iki ölkənin şirkətləri arasında əvvəlcədən əməkdaşlığın yaradılması və bu istiqamətdə müəyyən işlərin görülməsinin lazım olduğunu bildirib.
ASK və GTZ arasında əməkdaşlıq məsələləri müzakirə edilib 


 Almaniyanın Texniki Əməkdaşlıq Cəmiyyətinin (GTZ) monitorinq eksperti Molli Vinoben ilə görüş keçirilib. Görüş zamanı GTZ-nin Azərbaycan Sahibkarlar Konfederasiyası ilə əməkdaşlığı çərçivəsində göstərdiyi xidmətlər, maddi-texniki təchizat, tədbirlərin keçirilməsi məsələləri müzakirə edilib. ASK-nın baş katibi M.Əfəndiyev GTZ ilə əməkdaşlığın gücləndirilməsi, texniki əməkdaşlıq istiqamətində görülən işlərin intensivləşdirilməsi və daha da genişlənməsinin lazım olduğunu bildirib.

Bununla yanaşı, GTZ-nin xarici təcrübənin öyrənilməsi, tətbiq edilməsi, bilik və bacarıqların səfərbər edilməsi məqsədilə tərəfdaş təşkilat kimi Azərbaycan Sahibkarlar Konfederasiyasına göndərdiyi alman ekspert Kristian Şnayderin fəaliyyət göstərəcəyi müddət ərzində görəcəyi işlər barədə söhbət aparılıb. 

Qeyd edək ki, Almaniyanın Texniki Əməkdaşlıq Cəmiyyəti (GTZ) bütün dünyada gedən inkişaf və əməkdaşlıq prosesində iştirak edən dövlət korporasiyasıdır. Təşkilatın əsas məqsədi əməkdaşlıq etdiyi ölkələrin siyasi, iqtisadi, ekoloji və sosial cəhətdən müsbət inkişafına və bununla da həmin ölkələrin əhalisinin həyat səviyyəsinin yaxşılaşdırılmasına nail olmaqdan ibarətdir. 

Milli QHT Forumu ilə əməkdaşlıq sazişi imzalanacaq
 ASK-nın prezidenti Məmməd Musayev Milli Qeyri Hökumət Təşkilatları Forumunun sədri Rauf Zeyni ilə görüş keçirib. Görüş zamanı Milli QHT Forumu ilə birgə əməkdaşlıq məsələləri müzakirə edilərək, bu istiqamətdə müəyyən işlərin görülməsinin əhəmiyyətindən söhbət açılıb. Nəticə etibarilə birgə əməkdaşlıq sazişinin imzalanması və hər iki qurum arasında sıx əməkdaşlığın yaradılması haqqında qərar qəbul edilib. 

Qeyd edək ki, Milli QHT Forumu 1999-cu ildə qeyri-hökumət təşkilatlarının fəaliyyətinin əlaqələndirilməsi, hökumət strukturları, beynəlxalq və donor təşkilatlar, eləcə də ictimaiyyətlə effektiv əlaqələrin qurulması, ictimai sektorun inkişafına hər cür yardım göstərilməsi məqsədilə təsis edilib.  Dövlət, beynəlxalq təşkilat və bələdiyyə qurumları ilə əməkdaşlıq edən Milli QHT Forumu qeyri-hökumət təşkilatları üçün koo
dinasiya və əməkdaşlıq baxımından əhəmiyyətli rol oynayır. 
	XARİCİ SƏFƏR 


ASK-nın nümayəndəsi III Astana İqtisadi Forumunda iştirak edib
1-2 iyul 2010-cu il tarixdə Qazaxıstanda III Astana İqtisadi Forumu keçirilib. 2008-ci ildən başlayaraq hər il keçirilən toplantı bu dəfə “Böhrandan sonrakı dövrdə dayanıqlı iqtisadi artım” məsələlərinə həsr olunub. Forumda 70-dən artıq ölkədən iqtisadi və işgüzar dairələrin ekspertləri, siyasi və ictimai xadimlər daxil olmaqla,  2500-dən çox nümayəndə iştirak edib. İki gün davam edən forum çərçivəsində 17 iclas keçirilərək bir sıra sənədlər imzalanıb. 
Forumda böhrandan sonrakı dövrdə iqtisadi artım və insan amilindən istifadə məsələləri, iqtisadi potensialın artırılmasında dövlətin rolu, böhranın aradan qaldırılmasında beynəlxalq təcrübə, MDB ölkələrində böhrandan sonrakı inkişaf məsələləri, qlobal enerji-ekoloji strategiyanın formalaşdırılması, iqtisadi inteqrasiya və digər mövzularda müzakirələr aparılıb. Aparılan müzakirələrdə Azərbaycan nümayəndə heyəti iştirak edərək ölkəmizin iqtisadiyyatı, aparılan islahatlar və əldə olunan uğurlar barədə iştirakçıları məlumatlandırıb.
 III Astana İqtisadi Forumu çərçivəsində Qazaxıstanın Sənaye və Yeni Texnpologiyalar Nazirliyi və Qazaxıstanın Milli İqtisadi Palatası “Atamekan Union” tərəfindən Avropa və Asiyanın 34 ölkəsindən 95 təşkilatı təmsil edən 600-dən çox nümayəndənin iştirak etdiyi  Sənayeçilərin və Sahibkarların İşgüzar forumu təşkil edilib. İşgüzar forum çərçivəsində bir çox sənəd imzalanıb. Azərbaycan nümayəndə heyətinin tərkibində iştirak edən ASK-nın vitse-prezidenti Zakir Əzimov 19 təşkilatın daxil olduğu Avrasiya Biznes Konqresinin Beynəlxalq Təşkilat Komitəsinin yaradılması ilə bağlı razılaşma sənədinə imza atıb. 
	TƏDBİR VƏ SƏRGİLƏR


 Qeyd edək ki, bu sənədin imzalanmasının məqsədi dayanıqlı və effektiv iqtisadi əlaqələrin inkişaf etdirilməsi, dövlətlərin iqtisadi siyasətinin yaradılmasında fəal iştirak etmək məqsədilə biznes dairəsinin cəhdlərinin bir araya gətirilməsi, dövlət və işgüzar dairələr arasında sistematik dialoqun yaradılması,  Avropa və Asiya ölkələrinin işgüzar təşkilatlarının birliyinin təmin edilməsidir. 
Vergilər Nazirliyininin Ekspert komissiyasının növbəti iclası keçirilib

Vergilər Nazirliyinin Ekspert Komissiyasının növbəti iclası keçirilib. Iclasda “Regional inkişaf və vergitutma məsələləri” mövzusunda müzakirələr aparılıb. Müzakirələr zamanı regional inkişafa nail olmaq üçün daxili imkanlardan istifadə etmək, xüsusilə də  regionlarda sahibkarlığın inkişafına şərait yaratmaq kimi məsələlərin vacibliyi qeyd olunub. Komissiya üzvləri hər bir regionun özünün inkişaf proqramı olmasını, bu regionlara investisiyanın yatırılması, kreditin verilməsi, güzəştli vergitutmanın tətbiq edilməsi və maliyyə resursları ilə təmin olunmasının lazım olduğunu bildiriblər. 

Tədbirdə iştirak edən ASK-nın prezidenti Məmməd Musayev Bakı və onun ətrafında genişləndirilən təsərrüfat subyektlərinin fəaliyyətinin regionlara keçirilməsini məqsədəuyğun hesab edərək, həmin təsəsrrüfat subyektlərinə regionlarda fəaliyyət göstərmələri üçün hər cür şəraitin yaradılması məqsədilə lazımi tədbirlərin görülməsi üçün laızmi imkanlarının olduğunu bildirib. 
Musayev hazırkı şəraitdə kiçik sahibkarlıq subyektlərinin çox olduğunu, istehsal istiqamətində fəaliyyət göstərən sahibkarlıq subyektlərinin təmərküzləşməsi və birləşərək iri təsərrüfat subyektlərinə çevrilməsinə ehtiyac olduğunu qeyd edib.  Cənab Musayev bu məqsədlə  stimullaşdırıcı vasitələrdən istifadənin, xüsusilə vergi güzəştləri və imtiyazların verilməsinin əhəmiyyətini vurğulayıb.

Daha sonra cənab Məmməd Musayev Ekspert Komissiyasının üzvlərini ASK-nın üzvü olan sahibkarlıq subyektlərinin Vergi Məcəlləsinə əlavə və dəyişikliklərlə bağlı təklifləri ilə tanış edib.  

İclasda regional inkişaf məqsədilə vergi mexanizmlərinin rolunun artırılması istiqamətində verilən təkliflərin araşdırılması və onların səmərəliliyinin müyəyyən edilməsi məqsədilə Ekspert Komissiyasının tərkibində İşçü Qrupunun yaradılması qərara alınıb.   

Gəncə-Qazax iqtisadi rayonunun sosial-iqtisadi inkişafı mövzusunda tədbir keçirilib

6 iyul 2010-cu il tarixdə İqtisadi İnkişaf Nazirliyi, Azərbaycan Sahibkarlar Konfederasiyası və Avropa İttifaqının Azərbaycan Nümayəndə Heyətinin təşkilatçılığı ilə “Gəncə-Qazax iqtisadi rayonunun sosial-iqtisadi inkişafı” mövzusunda seminar-müşavirə keçirilib. 

Gəncə şəhərində baş tutan tədbiri Azərbaycan Respubkikası İqtisadi İnkişaf nazirinin müavini Niyazi Səfərov açıq elan edərək Azərbaycanda əlverişli biznes mühitinin formalaşması, sahibkarlığa dövlət dəstəyinin daha da gücləndirilməsi və ölkəmizin iqtisadi-ticari əlaqələrinin genişləndirilməsi üçün ardıcıl tədbirlərin həyata keçirilməsindən söhbət açıb.  

Tədbirdə ixraca yardım sistemi, “GSP+” proqramı və ondan istifadə imkanları barədə ətraflı müzakirələr aparılıb. Azərbaycan regionlarında sahibkarlığın inkişafına dövlət dəstəyinin gücləndirilməsi, regionların sahibkarları üçün potensial ixrac bazarları və həmin bazarlara çıxış imkanlarının araşdırılması mövzusuna həsr olunmuş tədbirdə  iştirak edən Marise Koutsourdais Avropa İttifaqına  ixrac imkanları barədə ətraflı məlumat verərək İxraca Yardım saytının təqdimatını keçirib.

ASK-nın baş katibi Məhəmmədəli Əfəndiyev sahibkarlığın daha da inkişaf etdirilməsi istiqamətində həyata keçirilən tədbirlərdən, regionun sahibkarları üçün potensial ixrac bazarları və bu bazarlara çıxış imkanlarından, sahibkarların maarifləndirilməsi kimi prioritet sayılan məsələlərdən danışaraq  sahibkarlığın inkişafında qeyri-hökumət təşkilatlarının rolunun böyük əhəmiyyət kəsb etdiyini bildirib
Tədbirdə eyni zamanda ASK-nın üzvü olan FİNRE Konsaltinq MMC-nin direktoru F.Abbasov Azərbaycan Respublikası İqtisadi İnkişaf Nazirliyinin “İstehsalçı və istehlakçılar arasında elektron ticarət portalının” (E-trade) təqdimatını edib. 

Sonda Gəncə-Qazax iqtisadi rayonunda fəaliyyət göstərən ixrac qabiliyyətli Gəncə Şərab 2 ASC, Jardin Royal və Neon şirkətlərinin fəaliyyətinə baxış keçirilib. 
Şəki-Zaqatala rayonunun sosial-iqtisadi inkişafı mövzusunda tədbir keçirilib


10 iyul 2010-cu il tarixdə Şəki Zaqatala iqtisadi rayonunda eyni adlı tədbir keçirilib. Tədbiri giriş sözü ilə açan iqtisadi inkişaf nazirinin müavini Niyazi Səfərov  Azərbaycan Respublikasının Prezidenti cənab İlham Əliyevin regionların inkişafına böyük önəm verdiyini vurğulayaraq, regionların tarazlı inkişafının təmin olunmasında dövlət proqramlarının uğurlu icrasının xüsusi əhəmiyyətini qeyd edib. 
         Zaqatala Rayon İcra Hakimiyyəti başçısının müavini Həmzə Süleymanov son illər digər şəhər və rayonlarda olduğu kimi Zaqatalanın da sürətlə inkişaf etdiyini, şəhərdə yeni istehsal, emal və infrastruktur sahələrinin yaradıldığını, bu sahədə sahibkarların rolunun daha da artdığını bildirib.
       Tədbirdə iştirak edən ASK-nın baş katibi Məhəmmədəli Əfəndiyev ölkənin dinamik iqtisadi inkişafında, dövlət proqramlarından irəli gələn vəzifələrin icrasında və sosial məsələlərin həllində sahibkarların yaxından iştirak etdiyini qeyd edərərək  Azərbaycanda sahibkarlığın inkişafına böyük diqqət və qayğı göstərildiyini vurğulayıb.
         İqtisadi İnkişaf Nazirliyinin Sahibkarlığın inkişafı siyasəti şöbəsinin müdiri Zaur Qasımov, Xarici ticarət siyasəti və Ümumdünya Ticarət Təşkilatı şöbəsinin müdiri Bəxtiyar Alışov, Azərbaycanda İxracın və İnvestisiyaların Təşviqi Fondunun (AZPROMO) vitse-prezidenti Rüfət Məmmədov ölkədə sahibkarlığın daha da inkişaf etdirilməsi istiqamətində həyata keçirilən tədbirlər, regionun sahibkarları üçün potensial ixrac bazarları və bu bazarlara çıxış imkanları, qeyri-neft məhsullarının xarici bazarlara çıxarılmasında “GSP+” proqramının əhəmiyyəti və sahibkarların maarifləndirilməsi tədbirləri barədə məlumat veriblər.
         Tədbir iştirakçıları həmçinin, Şəki-Zaqatala iqtisadi rayonunda fəaliyyət göstərən bəzi ixrac qabiliyyətli müəssisələrin fəaliyyəti ilə tanış olublar. 

Qeyd edək ki, tədbirdə region üzrə fəaliyyət göstərən 40-a yaxın sahibkar iştirak edib. 
Azərbaycan-Almaniya biznes forumu keçirilib

19 iyul 2010-cu il tarixdə Bakıda İqtisadi İnkişaf Nazirliyi, Azərbaycanda Sahibkarlar Konfederasiyası və Alman-Azərbaycan İqtisadi Birliyinin (DAWF) təşkilatçılığı ilə Azərbaycan-Almaniya biznes forumu keçirilib. 
Forum iştirakçıları iki ölkə arasında mövcud iqtisadi əlaqələr və iş adamları arasında əməkdaşlığın daha da inkişaf etdirilməsi imkanları, bu sahədə biznes forumların, işgüzar görüşlərin təşkil edilməsinin əhəmiyyəti barədə müzakirələr aparıblar. 
Tədbirdə Azərbaycan və Almaniya tərəfdən dövlət rəsmiləri ilə yanaşı, kənd təsərrüfatı, qida sənayesi, maliyyə, neft-qaz, alternativ enerji, maşınqayırma və digər sahələrdə fəaliyyət göstərən 50-ə yaxın iş adamı iştirak edib. 
AZPROMO-nun prezidenti Adil Məmmədov ölkənin investisiya mühiti və ixrac imkanları, Azərbaycan İnvestisiya Şirkətinin icraçı direktorun müavini Zaur Məmmədov qurumun fəaliyyəti və həyata keçirdiyi layihələr, DAWF-nin İdarə Heyəti sədrinin müavini Aleksandr Androviç qurumun Azərbaycanda fəaliyyəti barədə təqdimatlarla çıxış edib. 

Qeyd edək ki, forumda ASK-nın prezidenti cənab Məmməd Musayevin rəhbərliyi ilə nümayəndə heyəti iştirak edib. Biznes forum çərçivəsində Almaniya şirkətlərinin təqdimatları, eləcə də iş adamları arasında ikitərəfli işgüzar görüşlər keçirilib. 

	2010-cu ildə keçiriləcək  BEYNƏLXALQ SƏRGİLƏR

20-22.08.2010 -  “İndia Foodex 2010” Beynəlxalq Kənd təsərrüfatı “ sərgisi, Hindistan

24-29.08.2010 – “İstanbul Moda Həftəsi 2010”, Türkiyə

30-03.09.2010 – “Halal və Sağlam Qida 2010” sərgisi, Türkiyə/Istanbul

15-16.09.2010 – II Beynəlxalq Qida, İçki sənayesi və Kənd təsərrüfatı üzrə Sammit və Sərgi, Hindistan  
23-26.09.2010 – “Paintistanbul 2010”, Türkiyə
 07-10.10.2010 -  “Gwangju Food 2010” sərgisi,  Qida sənayesi, Koreya
25-28.11.2010 – “Avtomobil 2010: Avtomobil sənayesi, ehtiyat hissə və aksesuarları ” sərgisi, Türkiyə

	Yeni üzvlərimizi təbrik edirik!
 Müəssisə                              Rəhbər

“Nihad Motors” MMC   İsmayılov Bulud mikayıl oğlu
  Fiziki şəxs                       Eminov Saat Əliyar oğlu
  Fiziki şəxs                       Abbasov Bəşarət Əhmədalı oğlu
  Fiziki şəxs                       Dursunov İldırım Qüdrət oğlu
  Fiziki şəxs                       Nəbiyev İdris Mahmud oğlu

